
Мемлекеттік
қызметтің жүгі ауыр

Мемлекеттік кызметшілер күні
қарсаңында Абай ауданы әкімі
аппаратының басшысы Кла-
ра Бапарқызы Қабдуалиевамен
сұхбаттастық.

Биылғы жылы мемлекеттік
қызметші куні бірінші рет
тойланбақшы. Осы қызметте еңбек
emin келе жатқаныңызға біраз жыл
болды...

- Иә, менің ойымша бұл жауапкершілігі
мол қызмет. Бүтін бip елдің саясатын
оңтайлы жүгігізу және елдің бірлігі,
тыныштығы жолында еңбек ету зор білім
мен біліктілікті қажет етеді. Ал нақты айтар
болсақ, мемлекеттік қызмет - мемлекеттік
биліктің міндеттepi мен функцияларын
іске асыруға бағытталған лауазымдық
өкілеттіктерді атқару жөніндегі мемлекеттік
қызметшілердің мемлекеттік органдардағы
қызметі. Мемлекеттік қызмет атқару қоғам
мен мемлекет тарапынан ерекше сенім
білдіру және мемлекеттік кызметшілердің
моральдық-этикалық бейнесіне жоғары та-
лаптар қояды.

- Мемлекеттік қызметшілердің
қатардағы қызметшіден айырмашылығы
қандай?

- Мемлекеттік қызметшіге Қазақстан
Республикасының заңнамаларына сәйкес
шектеулер қойылады. Сонымен қатар.
Қазақстан Республикасы Президентінің
саясатын жүзеге асыру, азаматтардың
құқықтары мен заңды мүдделерін сақтау
мен қорғay, адал, әділ, қарапайым болу,
азаматтармен қарым-қатынасты орнату
мен нығайту, жұмыс уақытында киімнің
іскерлік қалпын ұстану, айтып өткендей
жауапкершілік жүктеледі.

- «А», «Б» корпусы жайлы аита
кетсеңіз?

2013 жылы Қазақстан
Республикасының 1999 жылғы 23 шілдедегі
«Мемлекеттік қызмет туралы» Заңына
өзгертулер мен толықтырулар еңгізіліп,
мемлекеттік қызмет «А» және «Б» корпу-
старына бөлінді. «А» корпусы - Қазақстан
Республикасының Президенті айқындайтын
кадр резервіне іріктеудің, конкурстық
іріктеудің, мемлекеттік қызметті өткеру мен
оны тоқтатудың ерекше тәртібі, сондай-
ақ арнайы біліктілік талаптары көзделген
басқарушылық денгейіндегі мемлекеттік
әкімшілік лауазымдар. Ал «Б» корпусы -
«А» корпусына еңгізілмеген мемлекеттік
әкімшілік лауазымдар.

- Мемлекеттік қызметке орна-
ласу үшін үміткер міндетті түрде
тест тапсыруы керек. Тестте қандай
сұрақар беріледі? Соңғы жылдары
өзгерістер eнгізіліп, тест сұрақтары
қиындап mүсmi деген қаншалықты рас?

- Әрине, бұрын әрбіp Заңнан 20 сұрақ
беріледі, осы 20 сұрақтың 10 сұрағына дұрыс
жауап беру қажет болатын. Тек Қазақстан
Республикасы мемлекеттік қызметшілерінің
ар-намыс кодексінен 10 сұрақ беріліп, оның

8 сұраққа дұрыс жауап беру қажет
болатын.

2013 жылы тест тапсыру жүйесіне
өзгерістеp енгізіліп, «Б» корпусының
бос мемлекеттік әкімшілік ла-
уазымдарына орналасуға ниет
білдірген азаматтар тестке енгізілген
заңнамалардан тест тапсырды.
2014 жылдың 1 наурызынан ба-
стап тест тапсыру жүйесі тағы
өзгерістер енгізілді. Осы жоғарыда
аталған өзгерістерге байланы-
сты тестте әрбір Заңнан 15 сұрақ
берілсе, оның 8 сұрағына дұрыс
жауап беру қажет. Қазіргі уақытта
тест тапсыру жүйесінде талаптар
күшейтіліп, қиындай түсті. Соны-
мен қатар, бұрын тест тапсыруға
құжат тапсыру үшін Қарағанды
қаласындағы ҚР Мемлекеттік
қызмет істері агенттігінің Қарағанды
облысы боиынша департаментіне
баратын еді. Қазіргі уақытта тест
тапсыруға халыққа қызмет көрсету
орталықтары арқылы құжаттарды
тапсыруға болады.

- Өзініз әкімдікте кадр жұмысын
бірнеше жылдан бepi атқарып келесіз?
Алдыңыздан талай мемлекеттік
қызметшілер өmmі . Осы қызметте
көп жылдан бepi өзіңізбен бірге жұмыс
жасап жүрген білікті мамандар деп
кімдерді айта аласыз?

- Мен негізі 1996 жылдан бастап
мемлекеттік қызметте жұмыс істеймін.
1999-2001 жылдар аралығында Абай ау-
даны әкімі аппаратының ұйымдастыру
және кадр жұмыстары бөлімінің кадр
жұмыстары бойынша бас маманы, 2001-
2012 жылдар аралығында болім басшысы
болып жұмыс істедім. 2012 жылдан бастап
Абай ауданы әкімі аппаратының басшысы
болып қызмет атқарудамын.

Мемлекеттік қызметте көп жылдан
бepi жұмыс атқарып жүрген келесі Абай
ауданының білім, дене тәрбиесі және спорт
бөлімінің басшысы Бақытжан Қазбекқызы
Көрпешова, Абай ауданының мәдениет
және тілдерді дамыту бөлімінің басшысы
Любовь Константиновна Аубакирова, То-
пар кентінің әкімі Қарлығаш Отыншықызы
Мүслімова, Көксу ауылдық округінің әкімі
Галина Павловна Журавицкая, Қарағанды
ауылдық округінің әкімі Людмила Серге-
евна Шаберт, Самарка ауылдық округінің
әкімі Зәмзәгүл Оралқызы Таубаева, Абай
ауданының статистика статистика басшы-
сы Нина Васильевна Сергеевна, Абай
ауданының қазынашылық бөлімінің басшы-
сы Рымкүл Абдиевна Абдина, Абай ауданы
мәслихатының басшысы Ирина Михайлов-
на Янч, Абай ауданының тұтынушылардың
құқықтарын қорғау басқармасының басшы-
сы Гүлнәр толеуқызы Даәуітпаеваны ерекше
атар едім.

- Бұл қызметте жүрген адам қандай
талаптарға сүйену керек?

- Mенің ойымша мемлекеттік қызметші
Қазақстан Республикасының заңнамаларын
басшылыққа алып жұмыс істеуі керек.
Қазақстан Республикасы Президентінің
саясатын жақтауға. жүзеге асыруға, жеке
және заңды тұлғалардың құқықтарын,
бостандықтары мен заңды мүдделерін
сақтау мен корғауды қамтамасыз ету басты
міндет.

Біздің елімізде бейбітшілік орнаған.
Ұлттардың арасында татулық, сыйластық
бекіген. Бұл біздің басты құндылығымыз.
Сақтап қалу, және еліміздің өсіп-
өркендеуіне үлесімізді қосу азаматтық пары-
зымыз. Сондықтан мемлекеттік қызметші
Қазақстан халқының бірлігі мен елдігі
ұлтаралық келісімді нығайтуға, адал, әділ,
қарапайым болуға, кадрларды туыстық
жерлестік белгілері бойынша ipiкте мен
орналастыру жағдайларына жол бермеуге,
ұжымда іскерлік өзара қарым-қатынасты
орнату мен нығайтуға ықпал жасауға,
қызметтік міндетті тиімді| атқару үшін
өзінің кәсіби деңгейі мен біліктілігін артты-
ру жолында еңбек eтуi керек.

